I тақырып.
Мемлекет пен құқық ұғымдары және оның

санаттары туралы түсінік.

Дәріс жоспары:

1. Құқық негіздері пәні, әдістері және жүйесі.

2. Мемлекет ұғымы, белгілері, нысаны, құрылымы, жүйесі және 

    оның мәні. 

3. Құқық ұғымы және оның белгілері, құрылымы, жүйесі және 

    оның теориялық негіздері.

4. Құқықтық мемлекет.

5.  Құқықтың қайнар көздері.

    «Құқық негіздері» пәні қоғамдық ғылымдардың бір саласы ретінде мемлекет пен құқық құбылыстарының пайда болуын және олардың бір- бірімен байланысын осы құбылыстардың теориялық негіздерін, құқықтың жүйелік дамуы барысындағы салаларын, олардың әдістері мен тәсілдерін біліп түсінуге және бұл салаларды реттейтін нормаланған актілер туралы мағлұмат беретін пән.  

      Сонымен қатар бұл пән қазіргі кезеңдегі қалыптасып келе жатқан мемлекеттің жаңа түрі құқықтық мемлекетті қалыптастыруға және оның белгілері мен ерекшеліктерін оқып түсінуге және мұндай мемлекеттік дамудың демократия мен азаматтық қоғамды орнатуға алғы шарттар жасауға көмектесетінін түсіндіретін, қоғамдық пәндердің бір саласы. 

      Құқық негіздерінің  пәнінің әдіс- тәсілдері:
1. Жалпылама әдістер (диалектикалық- материалиттік).

2. Жалпы ғылыми әдістер (талдау, жүйелеу, синтездеу).

3. Жекеленген әдістер (салыстырмалы, міндеттеу, социологиялық, статистикалық, т.б.).                  

      Жалпы заң ғылымдары жүйесі жағынан бірнеше топқа бөлінеді:

Олар: 1. Теориялық заң ғылымдары.

           2. Салалық заң ғылымдары (оған азаматтық, конституциялық,

               әкімшілік, қылмыстық, еңбек, т.б. құық салалары жатады.).

           3. Арнаулы заң ғылымдары (оған криминалистика, сот медицинасы, сот психиатриясы, экспертиза, сот статистикасы, т.б. ).

       Мемлекет- басқару функциясын орындайтын және оның көмегімен, 
қоғамның тіршілік- тынысын қамтамасыз ететін, оған қажетті жағдайлар мен алғышарттар жасауға ұмтылатын адамзат қоғамын ұйымдастырудың айрықша нысаны. 

    Мемлекеттің басқа саяси ұйымдардан ерекшеленетін өзіндік белгілері:

1. Жария билігінің болуы.

2. Аумағының (тереториясының ) болуы.

3. Мемлекеттің өзінің өмір сүруі үшін халықтан салық жинау.

4. Мемлекет басқа ұйымдардан қоғамды әрекет ететін институттармен, егемендік және тәу елсіздік деген қасиеттермен ерекшеленеді.

5. Мемлекеттің мемлекеттік рәмізі мен мемлекеттік тілінің болуы.

    Мемлекеттің пайда болуы туралы теориялар:

1. Теологиялық теория (Ф.Аквински, Авгутин).
2. патреархалдық теория (Арестотель, платон).

3. Органикалық теория (Платон, Арестотель, Герберт ).

4. Озбырлық теориясы (Е.Дюринг, Л.Гумпилович, К.Каутский).

5. оғамдық келісім теориясы (Г.Гротсий, Д.Лок, П.Гольбах,  Ж.Руссо,А.Н.Радишов ).

6. Диалектикалық материалистік теория (К.Маркс, Ф.Энгельс, В.И.Ленин).

    Мемлекет нысаны: 

1. Басқару нысаны.

2. Мемлекеттік құрылым нысаны.

3. Саяси режимі.

    Мемлекет механизмі дегеніміз- мемлекет қызметтерін жүзеге асыру үшін құрылған мемлекеттік органдар мен ұйымдастыру мәжбүрлеу құралдар жүйесі.

    Құқықтық мемлекет дегеніміз- құқықтың құндылықтарына алғы шарттар жасайтын, жұртшылық арасында, сондай- ақ мемлекеттік апарат қызметкерлері арасында олардың билік беделі үшін қамқорлық жасайтын, өзінің бүкіс іс- қимылы құықпен байланысты, заң талабы шегінде әрекет ететін, азаматтардың құқықтары мен бостандықтарын бұзуға жол бермейтін мемлекетті айтуға болады.

    Құқықтық мемлекет белгілері:

1.Биліктің бөліну принципі.

2. Заңның үстемдігі.

3. Заң алдында барлық адамдардың үстемдігі.

4. Мемлекет және азаматтың өзара жауапкершілігі.

 5.Азаматтардың құықтық санасының және құқықтық мәдениетінің жоғары деңгейде дамуы.

 6.Барлық қоғым мүшелерінің заңды орындауын бақылау.

    Құқық дегеніміз- мемлекет шығарған немесе бекіткен, орындалуы мемлекеттік аппараттың күшімен қамтамасыз етіліп отыратын, жалпыға бірдей, тәртіп ережелерінің немесе нормаларының жиынтығы..

    Құқық туралы негізгі теориялар:Табиғи, тарихи, реалисттік, социологиялық, нормативтік, психологиялық, материалисттік теориялар.                                                         

   Құқықтың белгілері:жүйелілігі, нормативтік сипаты, формальды

 анықтылығы, жалпыға міндеттілігі.

    Құқықтың қайнар көздері:құқықтық әдет, құқықтық келісім шарттар, құқық үлгілері, нормативтік құқықтық актілер.

Құқық өз міндеттерін заң арқылы жүзеге асырады.

    Заң дегеніміз- жалпыға бірдей, міндетті, мемлекеттік органдарда бекітілген нормалардың жинтығы.Қазақстан Республикасының конституциясы бойынша парламент заң шығару қызметін жүзеге асыратын республиканың ең жоғарғы органы.

    Заң түріне байланысты үш топқа бөлінеді:

Олар: конституция, конституциялық заң және жай заң.

Мұның ішіндегі ең жоғарғы құқықтық күші бар заң- конституция.

Мемлекеттегі барлық нормативті актілер конституция негізінде жасалып, қабылдануы керек.
    Қазақстан Республикасында нормативтік актілер мынадай түрлерге бөлінеді:

1. Конституция, конституциялық заңдар, кодекстер, заңдар.

2. Қазақстан Республикасының президентінің конституциялық заң күші бар жарлықтары,Қ.Р.президентінің өзге де нормативтік құқықтық жарлықтары.

3. Қ.Р.- ның парламенті мен оның палаталарының нормативтік қаулылары.

4. Қ.Р. үкіметінің нормативтік қаулылары.

5. Қ.Р. конституциялық кеңесінің , жоғарғы сотының және Қ.Р. орталық сайлау комиссиясының нормативтік қаулылары.

6. Қ.Р. министрлері мен өзге орталық мемлекеттік органдар басшыларының нормативтік бұйрықтары.

7. Мемлекеттік комитеттердің нормативтік қаулылары, өзге орталық мемлекеттік органдардыңнормативтік қаулылары.

8. Мәслихаттар мен әкімдердің нормативтік құқықтық шешімдері.

    Нормативтік құқықтық актілерді жүйелеудің үш түрі бар: олар инкорпорация, кодефикация, кансолидация.

    Кодификация – нормативтік актілердің мазмұнын өзгертумен қатар олардың мазмұнына әжептәуір өзгерістер мен толықтырулар енгізіледі, ескірген прицыптер мен нормалар өзгертіледі, жойылады да олардың орнына жаңалар жасалынады.

    Инкорпорация - нормативтік актілерді белгілі бір тақырыптарды қамтитін нышандарына қарап жүиелейді.

    Концалидация –бір құқықтық саладағы нормативтік актілердің мазмұнын өзгертпей жүйелеу.

    Құқықтық норма-дегеніміз мемлекет таныған, қамтамасыз еткен қоғамдық қатынастарға араласып түсушілердің құықтары менмінедеттерін туындататын, олардың әрекеттерін үлгі , эталон,масштап өлшем есебінде реттей алатын жалпыға бірдей міндетті ереже,норма.

    Құқықтық норманың құрылымы үш элементтен тұрады. Олар: диспозиция, гинотеза, санкция. 

1. Диспозиция мінез- құлық ережесі, яғни субьектілердің құқығы мен міндеттері. 

2. Гипотеза құқықтық норманың жорамалы, яғни құқықтық норманы қолдану немесе қолданбау үшін қажетті өмірдегі мән- жайлардың бар екендігін көрсететін құқықтық норма бөлшегі.

3. Санкция мінез- құлық ережесі бұзылған жағдайда қолданылатын шара.

    Жүйе элементтердің бір- бірімен тұтастыққа байланысты, ретімен орналасуы. Құқық жүйесі құқықтың ішкі бірлігін немесе қоғамдық қатынастардың жүйесімен байланысын білдіреді.

     Құқық жүйелік даму барысында бірнеше салаларға бөлінеді. Олар: мемлекет және құқық теориясы негіздері, азаматтық құқық ,әкімшілік құқығы, конституциялық құқық, қаржы құқығы, еңбек құқығы, қылмыстық құқық, отбасы құқығы, азаматтық және қылмыстық іс жүргізу құқығы, экология құқығы және халықаралық құқық.

    Субьектілер арасындағы қатынастарды реттеу құқықтық қатынастар арқылы жүзеге асады. 

    Құқықтық қатынастар дегеніміз- қатысушылардың субьективтік құқықтары мен заңда көрсетілген міндеттері болатын, құқық нормалары мен заңда көрсетілген айғақтарға сәйкес туындайтын ерік- ықтиярды білдіретін қоғамдық қатынастар. 

    Құқық қатынастарының құрамы: құқық субьектісінен, субьективтік құқықтан, заңды міндеттен, құқық қатынас обьектісінен тұрады.

    Құқық қатынастарының субьектісі: заңды және жеке тұлға.

    Құқық бұзушылық дегеніміз- қоғамға қауіпті, заң жауапкершілігін тудыратын, құқық қабілеттілігі бар кінәлі адамның құқыққа қайшы іс- әрекеті(әрекетсіздігі ).

     Құқық бұзушылықтың заңдық құрамы мынадай төрт элементтен тұрады. Олар: құқық бұзушылықтың субьектісі, құқық бұзушылықтың обьектісі, құқық бұзушылықтың субьективтік жағы және құқық бұзушылықтың обьективтік жағы.

                               Пысықтау сұрақтары:

1. Құқық негіздері пәні және оның жүйесі деген мәселені қалай түсінесің?

2. Мемлекеттің пайда болуын қарастыратын қандай теорияларды білесің?

3. Мемлекет пен құқықтың қандай байланысы бар?

4. Құқық және заң дегеніміз не және олардың бір- бірінен қандай айырмашылығы бар?

5. Құқықтық норма дегеніміз не?

6. Мемлекеттің пайда болуының қандай модельдерін білесің?

